
Shri Ganga Stavanam

શ્રીગઙ્ગાસ્તવનમ્

અયે માતર્ગઽઙ્ગેઽશરણશરણં  લોકજનની
વિપન્નાનાં ત્રાત્રી ત્રિભુવનવિધાત્રી યદસિ તત્ ।

ત્વયા વેદં વેદં વિમલસલિલે પૂર્ણકલિલો
જનોઽયં નિસ્તાર્યો વિતત-ભવતાપાન્ધિતમતિઃ॥ ૧॥

તપઃપુઞ્જૈ રાજ્ઞો વિમલચિદનન્તદ્રવસરિત્-
સ્વરૂપેણોદ્ભૂય પ્રચરસિ જગત્પાવનપયાઃ ।

સહસ્રાણાં ષષ્ઠ્યાઃ સગરતનયાનાં શુભગતિ-
પ્રદાત્રી ત્વં માતર્જનિજનિત-જાલં જરયસિ॥ ૨॥

અહો! ભવ્યં ભવ્યં જગતિ તવ કલ્યાણશરણી
ન ચ ધ્યાનં દાનં શ્રુતમથ વિતાનાં વિદધતઃ ।

શ્રયન્તે નાયાસં મુનિગણદુરાપાં શુભગતિં
ન કાર્પણ્યં ગઙ્ગે  કથમપિ વિધેયં મયિ શિવે!॥ ૩॥

અહં દ્વારં દ્વારં જનનિ બહુવારં ઘુટિતવાન્
ત્રપાં ત્યજ્યં ત્યાજ્યં પુનરપિ ચ નૈરાશ્યમસૃપમ્ ।

મહાપાપક્ષોણીધર-વિતતપક્ષચ્છિદશને
દયાપાત્રં શ્રાન્તં કથમપિ ન માં દેવિ રહય॥ ૪॥

બૃહદ્વ્યલીકાચલપક્ષશમ્બં
વિચૂર્ણિતાશેષવિપત્કદમ્બમ્   ।

સમુચ્છલલ્લોલતરઙ્ગભઙ્ગં 
તનોતુ શં તેઽમ્બુ મમાવલમ્બમ્॥ ૫॥

ઇતિ આચાર્ય શ્રીવિષ્ણુપ્રસાદપાણ્ડેયવિરચિતં શ્રીગઙ્ગાસ્તવનં  સમ્પૂર્ણમ્ ।

